
Transcription du poeme

TexteLoing de vous et vostre presence
Plus j’ay en vous de souvenance

Mon seul desir, m’amour, mon bien
Passant le temps, comptant combien
Ce m’est par trop grand desplaisance.
Moins je vous voy plus en vous pense
Crainte m’eslongne, amour m’avance
Brief je ne prends plaisir en rien
Loing de vous.

Doulx penser avec esperance
M’entretiennent en pacience

En attendant le plaisir mien

Mais dangier cerche le moyen

De me chasser sans faire offense
Loing de vous.

